
Seme-alaben bizi-kalitatea 

hobetzea helburu 

O
rain dela hilabete batzuk, martxoa aldera, Ermuan ikasle­

en guraso-elkarte ia guztiak biltzen dituen koordinakun­

dea sortu zen. Talde hau guraso batzuen ekimenari esker 

sortu da, eta horrek halako kutsu berezia ematen dio haien lan 

egiteko moduari. 

Ardatz nagusi baten inguruan egiten dute lan, beti ere hezkuntza­

ri lotua: seme-alaben ikas eta bizi kalitatearen hobekuntza. 

Baina, nori zuzendutako lana egiten du koordinakunde honek? 

Nola banatzen dute lana? Zeri ematen diote lehentasuna? 

Galdera horiek erantzuteko topagune berri honetako bi partaide­

rekin mintzatu gara: Julia Dominguez (Ongarai Eskolako 

IGEkoa) eta Antonio Garcia (Teresa Murga Eskolako IGEkoa) 

DROGETENITTURRI- ZER DAGO ZUEK 

PARTAIDEETAKO BI ZARETEN KOORDINAKUNDE 

BERRI HORREN ATZEAN? 

Julia Dominguez eta Antonio 
Garcia- Ermuko ikasleen guraso-el­
kartez osatutako lan-talde bat, zeinek 

San Pelaio 6-A (Eroski gainean) - 46 P.K. - Ermua 

PATXI TABERNA 

Gau eta egun 
Alde zaharreko betiko taberna 

IGE hauek guztiak koordi­
natu eta elkarlanean jarri­
ko baititu. 

0.- NOLA ETA ZERGATIK 

HARTU ZENUTEN LAN-TALDE HAU 

OSATZEKO ERABAKIA? 

J.D.e.A.G.- Orain dela hilabete 

batzuk, Drogamenpekotasunaren 

Prebentziorako Udal Sailetik, egune­

roko funtzionamenduan interesgarri 

izan zitezkeen hainbat gairi buruz 

hausnarketa egin eta elkarlanean 

aritzea ahalbidetuko zuen dinamiza­

zio-egitarau bat eskaini ziguten, eta 

bertan parte hartu zuten ikasleen 

guraso-elkarte guztien kexka eta be­

harrak antzekoak zirela ikusi ondo­

ren, denon artean arazooi aurre egi­

teko koordinakunde bat martxan jar­

tzea iruditu zitzaigun. 

0.- NOLA FUNTZIONATZEN DUZUE? ZER 

BALIABIDEREKIN? 

J.D.e.A.G.- Martxoan, gutxi go­

rabehera, jarri zen martxan koordi­

nakunde hau. Harrez gero, bileren 

bitartez funtzionatu izan dugu, be­

raz, momentuz taldea 

aurrera ateratzeko el­

karlana besterik ez da 

izan, baina datorren 

ikasturtea hasi bezain 

pronto gurasoen forma­

kuntzarako zuzenduta 

dagoen ikastaro bat an­

tolatu nahi dugu eta 

hori ordaintzeko 

Hezkuntzarako Udal 

Sailak emango digu di­

rua. 

0.- NORTZUK OSATZEN 

DUZUE KOORDINAKUNDEA? 

J.D.e.A.G.-

Eskolabarri, Teresa 

Murga, Ongarai (lehen eta bigarren 

hezkuntza), Anaitasuna eta 

Sallabente ikastetxeetako IGEok. 

0.- HEMENDIK AURRERA ZER EGITEKO 

ASMOA DUZUE? ZEINTZUK DIRA TALDEAK DI­

TUEN ERRONKA BERRIAK? 

J.D.e.A.G.- Besteak beste, zen­

tru bakoitzaren jarraipena egin, gure 

seme-alaben ikas eta bizi kalitatea 

hobetu, prebentzioa bultzatu, gura­

soen heziketa, udal sailekin elkarla­

nean aritzea ... 

0.- ZER PROPOSATZEN DUZUE HELBURU 

HORIEK LORTZEKO? 

J.D.e.A.G.- Lehenik eta behin, 

konszienteak izan behar dugu gura­

sook, gure inplikazioa gero eta ga-

1998KO UZTAILA 

rrantzitsuagoa izan behar dela gure 

seme-alaben hezkuntzan, alegia, gu­

rasoen ardura dela hein handian 

seme-alaben hezkuntza. Beste ba­

tzuek gure arazoak konpondu edota 

indibidualki jokatzera ohituta gaude, 

denon artean arazo berdinak kon­

pondu edo hobetu beharrean. 

0.- ZER ESKATUKO ZENIEKETE IGEETAN 

PARTE HARTZEN EZ DUTEN GAINONTZEKO GU­

RASOEI? 

J.D.e.A.G.- Animatzeko. Dauz­

kagun arazoei eta beharrei era ego­

kiagoan aurre egiteko indarrak batu 

eta elkar koordinatuz denon artean 

egin behar dugula, gu geu baikara 

gure seme-alaben hezkuntzaren le­

henengo arduradunak, eta beren ga­

rapena onena izan dadin arduratu 

behar dugunok garelako. 

Horregatik, guraso guztiak la­

guntzera eta proiektu honetan parte 

hartzera etor daitezen gonbidatzen 

ditugu. 

0.- NORAINO LAGUN DEZAKE HORRELA­

KO TALDE BATEK HEZKUNTZA-GARAPENEAN? 

J.D.e.A.G.- Hezkuntza ez da es­

koletan bakarrik ematen dena; edo­

zein tokitan ematen da, eta horrega­

tik, prozesu honetan, geuk ere oso 

lan ona egin dezakegu, eskolak ez 

baititu behar guztiak asetzen, eta 

bide batez, gure formalkuntza abe­

rastuz doa. 

Zure gustokoa izan dadila! 

